
Vendim i Këshillit të Mediave të Shkruara të Kosovës ndaj 
ankesës së Bislim Muçajt kundër gazetës Zëri 
 
 
Këshilli i Mediave të Shkruara të Kosovës në mbledhjen e 
tij të mbajtur më 27 shkurt 2018, shqyrtoi ankesën e Bislim 
Muçajt kundër gazetës Zëri lidhur me artikullin “Petrol –
Koksi, rruga e naftës kancerogjene drejt Kosovës”, botuar 
më 7 shkurt 2018, dhe mori këtë 
 
 
 
 
 
 
                      V E N D I M  
 
  
 

- Ankesa nuk miratohet  
 
 
 
 
 



 
A R S Y E T I M I 

 
 
Në ankesë thuhet se artikulli ka shumë të pavërteta, dhe se 
gazeta Zëri e ka botuar reagimin e ankuesit, por jo të 
plotë. 
 
KMShK, pasi shqyrtoi ankesën, artikullin, dhe përgjigjen e 
redaksisë së Zërit, vendosi se në këtë rast nuk ka shkelje 
të Kodit të Mediave të Shkruara, pasi gjatë përgatitjes së 
këtij artikulli janë botuar prononcimet e të gjithave 
palëve relevante, duke filluar nga ministritë kompetente, 
dogana e Kosovës, ekspertë të pavarur të cilët theksojnë se 
Petrol-Koksi hynë në mesin e derivateve të dëmshme të 
naftës, sidomos kur nuk kontrollohet gjatë importit, siç 
është rasti i Kosovës. 
 
Ndërkaq, Koksi i naftës ka ndikim mjedisor që shkaktohet 
nga emetimi i dioksidit të sulfurit(SO2)dhe dioksidit të 
karbonit (CO2). 
 
Gazeta ka dokumentuar edhe duke cituar edhe përfaqësuesin e 
doganës se ky lloj produkti(petrol-koksi)mungon në 
udhëzimet e MTI-së për kontroll të naftës, pra është jashtë 
kontrollit të cilësisë, pasi parashihet vetëm kontrolli  i 
karburanteve të lëngëta të naftës, ndërsa petrol koksi 
është prodhim në gjendje të ngurtë.  
 
Anëtarët e Bordit të KMShK-së konstatuan se artikulli në 
fjalë paraqet një hulumtim gazetaresk në kohën e duhur, kur 
Kosova po ballafaqohet me ndotje enorme të ajrit. 
Gjithashtu KMShK konstatoi se në artikull janë botuar 
prononcimet e të gjitha palëve, përfshirë edhe prononcimet 
e ankuesit Bislim Muça. Andaj, KMShK konstatoi se nuk bëhet 
fjalë për shkelje të Kreut II (Raportimi i së vërtetës). Sa 
i përket botimit të reagimit të ankuesit, me çka ankuesi 
nuk është i kënaqur për shkak të shkurtimit të tekstit të 
reagimit, KMShK konstatoi se gazeta nuk i ka larguar 
çështjet e rëndësishme që paraqesin pikëpamjet e ankuesit 
në të mirë të së vërtetës, prandaj vendosi se nuk ka 
shkelje të Kreut IV (E drejta për t’u përgjigjur).   
 
Vendimi është marrë me shumicën absolute të votave të 
anëtarëve prezent.  
 



Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
 
 
Këshilli i Mediave të Shkruara të Kosovës 


